PAGE  
2


“ТАСДИҚЛАЙМАН”

Ўзбекистон Республикаси давлат активларини бошқариш агентлиги Навоий вилояти худудий 
бошқармаси бошлиғи 

__________К.Нурмуродов

“____” _________ 2019 йил

Ўзбекистон Республикаси Давлат активларини бошқариш агентлиги Навоий вилояти ҳудудий бошқармаси Давлат активларини бошқариш бўлими тўғрисида Н И З О М
Умумий қоидалар
1. Ушбу Низом Ўзбекистон Республикаси Президентининг 2019 йил                         14 январдаги “Давлат активларини бошқариш, монополияга қарши курашишни тартибга солиш тизимини ва капитал бозорини тубдан такомиллаштириш чора-тадбирлари тўғрисида”ги ПФ-5630-сонли фармони хамда Ўзбекистон Республикаси Президентининг 2019 йил 14 январдаги “Ўзбекистон Республикаси Давлат активларини бошқариш агентлиги фаолиятини ташкил этиш тўғрисида”ги ПҚ-4112-сонли қарори, Ўзбекистон Республикаси Вазирлар Махкамасининг 2019 йил 15 майдаги 404-сон қарори билан тасдиқланган “Ўзбекистон Республикаси давлат активларини бошқариш агентлиги фаолиятини ташкил этиш бўйича чора-тадбирлар тўғрисида”ги Низоми, бошқа ҳуқуқий – меъёрий ҳужжатларига мувофиқ Ўзбекистон Республикаси давлат активларини бошқариш агентлиги Навоий вилояти ҳудудий бошқармасининг давлат активларини бошқариш бўлимининг мақоми, асосий вазифалари, функциялари, хуқуқи ва жавобгарлигини белгилайди.
2. Давлат активларини бошқариш бўлими Ўзбекистон Республикаси давлат активларини бошқариш агентлиги Навоий вилояти ҳудудий бошқармасининг хўжалик жамиятлари бошқарув органларида ўзига эгалик қилиш ва фойдаланиш учун берилган давлат акция пакетлари (улушлар) бўйича акциядор (қатнашувчи) сифатида давлат манфатларини ифодалаш  бўйича фаолиятни амалга оширади.
Бўлимнинг вазифалари ва функциялари
3. Қуйидагилар бўлимнинг асосий вазифаси ҳисобланади:

бўлимга бириктирилган хўжалик жамиятлари устав капиталидаги давлат акциялари пакетлари (улушлари) бўйича самарали бошқаришни ташкиллаштириш;

4. Бўлим ўзига юклатилган вазифаларни амалга оширишда қуйидаги функцияларни бажаради:

илғор хорижий тажриба асосида хўжалик жамиятларида замонавий корпоратив бошкарув шакл ва усулларини жорий қилиш, уларни бошқаришда кузатув кенгаши ва акциядорларнинг ролини тубдан ошириш;

давлат улуши бўлган хўжалик жамиятларни, шу жумладан халкаро молия институтлари тавсиялари асосида босқичма-босқич ички ва ташқи бозорларда рақобатлаша оладиган, самарали корхоналарга айлантиришга кўмаклашиш;

давлат улуши бўлган хўжалик жамиятлари фаолиятининг самарадорлиги ва шаффофлигини таьминлаш, бошқарув тузилмасини оптималлаштириш, юқори даромадлилик ва капитализацияни ошириш, соҳасига кирмайдиган ва фойдаланилмаётган активларини чиқариб ташлашга қаратилган ривожлантириш стратегияларини ишлаб чиқиш;
давлат манфаатларини таъминлаган ҳолда, шу жумладан давлат акция пакетларини (улушларини) ишончли бошқарувга бериш орқали инвестиция фаолиятини амалга оширишни ташкиллаштириш;

давлат акция пакетларини (улушларини) реализация қилиш (хусусийлаштириш) бўйича таклифларни тайёрлашда иштирок этиш;

манфаатдор давлат органлари, ишончли бошқарувчилар билан биргаликда устав фондида давлат улуши бўлган хўжалик жамиятларида самарали дивиденд сиёсатини амалга оширишда қатнашиш;

давлат акция пакетлари (улушлари)ни ишончли бошқарувчилари фаолияти юзасидан ҳисоботларни олиш ва  таҳлил қилиш;
заруруат бўлганда, хуқуқни муҳофаза қилиш органлари ва судларга мурожаат қилиш, шу жумладан юқори малакали мутахассисилар ёллаш йўли биланакциядор (қатнашчи) сифатида давлат манфаатларини химоя қилишни таъминлайди;

солиқлар ва Ўзбекистон Республикаси Далват бюджетига бошқа тўловлар, давлат мақсадли фондлари, иш хақи ва дивидендлар бўйича муддати ўтказиб юборилган қарздорлик ҳосил бўлганда, шунингдек кетма-кет икки чорак мобайнида бизнес-режанинг асосий параметрлари бажарилмаган тақдирда ўз ваколати доирасида хўжалик жамиятининг ижро этувчи органи билан мехнат муносабатларини давом эттиришнинг мақсадга мувофиқлиги тўғрисидаги масалани жамиятнинг кузатув кенгаши ва акциядорлар умумий йиғилишига киритади;

давлат улуши мавжуд бўлган хўжалик жамиятлари фаолиятининг самарадорлик кўрсаткичларининг бажарилиши тўғрисидаги маълумотлар ошкор этилишини таъминлайди;
ўз ваколати доирасида давлат улуши мавжуд бўлган хўжалик жамиятлари активларини хатловдан ўтказишни ташкил этади ва улардан самрали фойдаланиш чораларини кўришда иштирок этади.

Ўзбекистон Республикаси қонунларининг, Ўзбекистон Республикаси Президенти фармонлари, қарорлари, фармойишлари ва топшириқларининг, Хукумат қарорлари хамда Агентлик директорининг топшириқларини  бажарилишини таъминлайди;

Вазирлар Махкамасининг 2016 йил 2 мартдаги 62-сон қарори билан тасдиқланган Давлат бошқаруви органлари ва махаллий ижро этувчи хокимият органлари ходимларининг одоб-ахлоқ намунавий қоидаларига мувофиқ ишлаб чиқилган давлат активларини бошқариш агентлигининг 2019 йил 8 апрелдаги “Ўзбекистон Республикаси давлат активларини бошқариш агентлиги тизими ходимларининг Одоб-ахлоқ қоидаларини тасдиқлаш ва коррупцияга қарши курашиш чора-тадбирлари тўрисида”ги 85-П-сонли буйруғи билан тасдиқланган “Одоб-ахлоқ қоидалари”га қатьий риоя қилади;

“Коррупцияга қарши курашиш тўғрисида”ги Қонун талабларига асосан бошқармада коррупция ва бошқа қонунбузилишларнинг олдини олиш, бу каби холатларни аниқлаш, уларнинг юзага келишини таъминлаш шартлари ва сабабларини ўрганиш ва тахлил этишга қаратилган чора-тадбирларда иштирок этади.

жисмоний ва юридик шахсларнинг мурожаатларини Ўзбекистон Республикасининг “Жисмоний ва юридик шахларнинг мурожаатлари тўғрисида”ги Қонунда белгиланган муддат ва тартибда кўриб чиқиш бўйича ишлар самарадорлигини оширишни ташкил этиш, аҳоли билан тўғридан тўғри ва очиқ мулоқот ташкил этиш, доимий равишда шахсий қабулларда фуқаролар ва юридик шахслар вакилларини қабул қилади;

Ўзбекистон Республикаси Президентининг Халқ қабулхонасининг жойлардаги қабулхонаси билан ўзаро самарали хамкорликни таъминлаш, Ўзбекистон Республикаси Президентининг 2016 йил 28 декабрдаги                          ПФ-4904-сонли “Жисмоний ва юридик шахсларнинг мурожаатлари билан ишлаш тизимини тубдан такомиллаштиришга доир чора-тадбирлар тўғрисида”ги Фармонига мувофиқ уларнинг фаолиятида фаол иштирок этиш, Ўзбекистон Республикаси Президентининг Виртуал қабулхонасидан тушаётган жисмоний ва юридик шахсларнинг мурожаатларини ваколат доирасида ўз вақтида ва тўлиқ кўриб чиқилишини таъминлайди;

Давлат сирлари тоифасига кирадиган ва конфеденциал маълумотлар билан ишлашда қонун хужжатлари талабларига риоя этади.

Бўлимнинг ҳуқуқлари ва жавобгарлиги
5. Бўлим ўз зиммасига юклатилган вазифалар ва функцияларни бажариш учун қуйидаги ҳуқуқларга эга:

бўлим фаолияти йўналиши бўйича норматив–ҳуқуқий ҳужжатлар лойиҳаларини ишлаб чиқади ва ўз ваколатлари доирасида улардан фойдаланиш учун тушунтиришлар бериш;

бўлимга юклатилган вазифа ва функцияларни амалга ошириш учун ўрнатилган тартибда беғараз ёрдам асосида давлат органлари, хўжалик юритувчи субъектлар, шу жумладан тижорат банклари, бошқа ташкилотлар ва бошқармасининг таркибий бўлинмаларидан ахборот ва материалларга сўровнома бериш ва олиш; 

“Акциядорлик жамиятлари ва акциядорларнинг ҳуқуқларини ҳимоя қилиш тўғрисида”ги ҳамда “Масъулияти чекланган ҳамда қўшимча масъулиятли жамиятлар тўғрисида”ги Ўзбекистон Республикаси қонунларига мувофиқ хўжалик жамиятларининг устав капиталида ўзига берилган давлат акция пакетлари (улуш) бўйича акциядор (таъсисчи ва иштирокчи) ҳуқуқини амалга оширишни таъминлаш;

 давлатга тегишли акция пакетларни (улушларни) сотиш, шунингдек, уларни, шу жумладан ташқи бозорларда хўжалик жамиятларининг акция пакетларига (улушларига) алмаштириш бўйича операцияларни амалга ошириш бўйича таклифлар тайёрлашда иштирок этиш;

 устав фондида давлат улуши бўлган хўжалик жамиятлари молия-хўжалик фаолиятини аудиторлик текшириш ёки махсус масаласи бўйича аудиторлик текширишини ўтказиш ташаббуси билан чиқиш;

 фаолият юритмаётган, паст рентабелли, зарар кўриб ишлаётган 
ва иқтисодий ночор давлат иштирокидаги корхоналарни таркибий ўзгартириш, ихчамлаштириш ва молиявий соғломлаштириш дастурларини шакллантиришда қатнашиш;

Бошқарма раҳбариятига кўриб чиқиш ва тасдиқлаш учун  Бўлим ваколатига кирадиган масалалар бўйича таклифлар ва Бошқарма қарорлари лойиҳаларини киритиш;

давлат иштирокидаги иқтисодий таваккалчилик гуруҳидаги корхоналарнинг молия-хўжалик фаолиятини яхшилашга қаратилган комплекс чора-тадбирлар ишлаб чиқиш ва уларни амалга ошириш;

бошқарма раҳбарияти топшириғига кўра, бошқарма манфаатларини барча давлат органлари, шу жумладан маҳаллий ҳокимият органларида 
ва ташкилотларида бўлим ваколатига кирадиган масалалар доирасида намоён этиш;

амалдаги қонунчиликларда ва бошқарманинг ички мехнат тартиби қоидаларида кўзда тутилган бошқа хуқуқларга эга бўлади.
6.  Бўлим қонун ҳужжатларига мувофиқ қуйидагилар учун жавобгардир:

мазкур Низом билан юклатилган вазифа ва функцияларни сифатли, ўз вақтида ва самарали бажариш;

бўлим ваколатига кирувчи масалалар бўйича бошқарма раҳбарияти топшириқларини ўз вақтида бажарилишини таъминлаш;

ижро ва меҳнат интизоми, давлат хизматчилари одоби (Ахлоқ кодекси) ички ва умумўрнатилган қоидалар (йўриқномалар, тартиблар ва бошқалар)га сўзсиз риоя этилиши;

унга ишониб топширилган давлат мулклари ва товар-моддий қимматликларнинг сақланиши ва самарали фойдаланилиши;

мазкур Низом билан юклатилган вазифа ва функцияларни бажариш жараёнида тайёрланадиган материаллар (хатлар, таҳлилий маълумотлар, текширув далолатномалари, ўрганиш ва мониторинг натижалари бўйича хулосалар, қонун ҳужжатлари, қарорлар, буйруқлар, фармойишлар лойиҳалари, давлат реестрлари, маълумотлар базаси ва бошқа ҳужжатларлар)нинг ишончлилиги ва қонун ҳужжатларига мувофиқлиги;

бўлим иш жараёнига замонавий ахборот технологиялари 
ва ресурсларини жорий қилиш бўйича ўз вақтида таклифларни киритиш 
ва замонавий АКТни қўллаш;
Хизмат юзасидан фойдаланган материалларни ва тижорат сири ҳисобланган маълумотларни ошкор этган тақдирда қонунчиликда белгиланган тартибда жавобгарликка тортилади.
Бўлим фаолиятини ташкил этиш
7. Бўлимнинг тузилмаси, штат бирлиги ва сони худудий бошқарма тузилмасидан келиб чиқиб ишлаб чиқилади ва агентлик директори томонидан тасдиқланади.

Бўлим бошлиғи бошқарма бошлиғи томонидан агентлик директори билан келишилган ҳолда лавозимга тайинланади,  бошқарма бошлиғи томонидан лавозимидан озод этилади. 
Бўлим ўз таркибига бўлим бошлиғи, бош мутахассисни олади.

Бўлимнинг бош мутахассиси ва етакчи мутахассиси бошқарма бошлиғи томонидан лавозимга тайинланади ва лавозимдан озод этилади. 

Бўлим бошлиғи лавозимига иқтисодий ёки хукукий соҳада олий маълумотга эга бўлган, ушбу сохада тегишли амалий ва ташкилотчилик тажрибасига эга бўлган шахс тайинланади.
Бўлим Ўзбекистон Республикаси Конституцияси ва Қонунларига, Ўзбекистон Республикаси Олий мажлиси палаталарининг қарорлари ва бошқа ҳужжатларига, Ўзбекистон Республикаси Президентининг фармонлари, қарорлари ва фармойишларига, Ўзбекистон Республикаси Вазирлар Маҳкамасининг қарорлари ва фармойишларига, идоравий норматив-хуқуқий  хужжатларга, Агентлик қарорлари, буйруқлари, худудий бошқарма бошлиғи буйруқлари, шунингдек, ушбу Низомга амал қилади.

Бўлим ўз фаолиятини Ўзбекистон Республикаси Конституцияси ва Қонунларини, Ўзбекистон Республикаси Олий мажлиси палаталарининг қарорлари ва бошқа ҳужжатларини, Ўзбекистон Республикаси Президентининг фармонлари, қарорлари ва фармойишларини, Ўзбекистон Республикаси Вазирлар Маҳкамасининг қарорлари ва фармойишларини, бошқа қонун ҳужжатларини, вазирликлар ва ташкилотларнинг қонунчиликлари ва меъёрий-ҳуқуқий ҳужжатлари, бошқарма бошлиғи тасдиқлаган иш режаси асосида амалга оширади.

Бошқа тузилмавий бўлинмалар билан ўзаро ишлаши

8.  Бўлим ўз фаолиятини бошқарманинг бошқа тузилмавий бўлимлари ва шуъбалари билан биргаликда қуйидаги масалалар бўйича амалга оширади, жумладан:

юридик  бўлим билан биргаликда хужжатларни расмийлаштиришда қонунчиликка мувофиқлигини таъминлаш бўйича;

бош хисобчи ва хўжалик мудири билан биргаликда моддий-техник таъминот масалалари бўйича;

мурожаатлар билан ишлаш бўйича ва иш юритиш бўйича берилган топшириқларни ўз вақтида ижросини таъминлаш, хамда бошқа бўлимларнинг ижро интизомига риоя этишлари масалалари бўйича;

ахборот-коммунакация технологиялари учун масъул ходим билан биргаликда компьютер технологияларидан фойдаланиш, компьютер дастурини ишлаши ва дастурларини янгилаб бориш, ходимларнинг компьютер саводхонлиги бўйича малакасини ошириш масалалари бўйича ва бошқалар.

